52. Maxillaria (Caulescentes ebulbes) imaudita: vaginis rugosis,
foliis cuneato oblongis obtuse acutis, pedunculo medio univaginato, flore maximo,
sepalis ligulatis acuminatis, tepalis minoribus, labello cuneato oblongo medio utrinque
angulato, ruguloso, callo a basi labelli in basin lobi antici semioblongi acuti tri-
costato, ima basi unguis puberula.

En planta vere mira, qualis nondum cognita fuerat. Maxillaria caulescens
ebulbis macropbylla flore Lycastidis! Vaginae amplae valde rugulosae nitidae quasi
vernixiae in caule valido calamo gryphino crassiori! Vaginarum limbus membra-
naceus. Folia novem prope pollices longa cuneato oblonga obtuse acuta, prope
tres pollices lata, nervis vix prominulis, telae foliorum Maxillariae crassifoliae,
Flores succedanei axillares ex vaginis, quarum laminae adhuc perstant. In caule,
qui est ad manus, alter pedunculus jam ananthus, alter floridus. Vagina in inferiori
pedunculo ancipiti falcata.- Bractea subaequalis ovarium bene superans apice falcata
in sepalum impar prona. Sepala ligulata acuminata; lateralia subfalcata. Tepala

ligulata acuminata, bene breviora. Labellum cuneato oblongum trilobum, lobi late-
rales mediani obtusanguli, lobus medius oblongus subacutus, basis ‘unguicularis
minute puberula, antepositus callus ligulatus tricostatus apice tridentatus in discum
inter lobos laterales exiens. Superficies radiato striato rugosa et quasi furfuracea
papulis minutis squamosis hyalinis. Columna arcuata. Pollinia depressa, genetica.
Caudicula subquadrata. Glandula semilunaris, sed crura extrorsum non prosilientia.

,,Hiille schon hellgelb. Lippe dankelgelb, gleichfarbig.«

Cartago bei Naranjo in Costa Rica. 4. 7. 1857.



